
ТИББИЁТДА ҚЎЛЛАНИЛИШИГА ДОИР ЙЎРИҚНОМА 
ПЕПСАН-Р 

 
Препаратнинг савдо номи: ПЕПСАН-Р 
Дори шакли: ичга қабул қилиш учун гель 
Таркиби: 
1 саше (10 г) қуйидагиларни сақлайди: 
фаол моддалар: 
Диметикон……………….……………………..……3,000 г 
Гвайазулен…………………………………………...0,004 г 
ёрдамчи моддалар: 
Кристалланадиган Сорбитол 70%.............................1,429 г 
(мувофиқ сорбитол миқдори......................................1,000 г 
Каррагенатлар ………………………………….........0,130 г 
Цикламат натрий ………………………………........0,012 г 
Метилпарагидроксибензоат ………………………..0,015 г 
Ялпиз мойи………….……………………………….0,003 г 
Тозаланган сув ………………………………………5,407 г 
Таърифи: ялпиз хидли мовий рангли гель 
Фармакотерапевтик гуруҳи: меъда-ичак йўлларидаги функционал бузилишларни даволаш 
учун воситалар.  
АТХ Коди: А03АХ 
 
Фармакологик хусусиятлари 
Мажмуавий препаратдир. Яллиғланишга қарши таъсир кўрсатади, ичакда газларни пайдо 
бўлишини камайтиради.  
Гвайазулен – яллиғланишга қарши самара кўрсатади.  
Диметикон –паст юзали таранглиги билан бўлган гидрофоб полимер модда, ичакда газ хосил 
бўлишини камайтиради ва овқат хазм қилиш канали деворини химоя плёнка билан қоплайди, 
кўпикланишга қарши таъсирга эга. 
 
Қўлланилиши 
Гастралгия (симптоматик восита сифатида), метеоризм билан намоён бўладиган меъда-ичак 
йўлларининг функционал бузилишларида қўлланади.  
 
Қўллаш усули ва дозалари 
Ичга. Овқатдан олдин суткада 2-3 марта 1 дан 2 гача пакет ичидагиси қабул қилинади 
(даволаш курси индивидуал равишда белгиланади), хамда оғриқ пайдо бўлганда қўлланади. 
 
Ножўя таъсирлари 
Кам ҳолларда тошма, терини қичишиши каби аллергик реакциялар, қоринда дам ва оғриқ 
бўлиши мумкин.  
Қўллаш мумкин бўлмаган ҳолатлар  
Препаратнинг компонентларига ўта юқори сезувчанликда қўллаш мумкин эмас.  
 
Дориларнинг ўзаро таъсири 
Кузатилмаган. 
 
Махсус кўрсатмалар 
Препарат қандлар сақламайди ва шунинг учун қандли диабети бўлган шахсларга қўллаш 
мумкин. ПЕПСАН-Р рентгенконтраст хусусиятга эга эмас. 

Препарат таркибига сорбитол киради, шунинг учун кам наслий фруктозани 
ўзлаштираолмайдиган пациентларга ушбу препаратни қўллаш мумкин эмас. 
Ушбу дори воситаси метилпарагидроксибензоат сақлайди ва аллергик реакциялар чақириши 
мумкин.  
Ҳомиладорлик ва эмизиш даври 
Ҳомиладорлик ва эмизиш даврида қўллаш мумкин. 
Автотранспортни бошқариш ва механизмлар билан ишлаш қобилиятига таъсири 
Аниқланмаган. 
Агар касаллик симптомлари сақланса ёки ёмонлашса шифокорга мурожаат қилиш керак.  
 
Дозани ошириб юборилиши 
Ножўя таъсирлар кучайиши мумкин. 
 
Чиқарилиш шакли 
Ичга қабул қилиш учун гель. 10 г дан гель кўпқатламли матолардан сашеда (оқланган крафт-
қоғоз/паст зичликдаги полиэтилен/алюмин фольга/паст зичликдаги полиэтилен). 30 сашедан 
тиббиётда қўлланилишига доир йўриқномаси билан картон қутида. 
 
Сақлаш шароити 
25°С дан юқори бўлмаган ҳароратда сақлансин. 
Болалар ололмайдиган жойда сақлансин. 
 
Яроқлилик муддати 
2 йил.  
Ўрамида кўрсатилган яроқлилик муддати ўтгач қўлланилмасин. 
 
Дорихоналардан бериш тартиби 
Рецептсиз. 
 
Ишлаб чиқарувчи 
Фарматис 
Zone d’Activites Est n1 –BP20 
60190 Estrees-Saint-Denis, 
Франция 
 
РЎ эгаси ва чиқариш серияси 
Лаборатории РОЗА-ФИТОФАРМА, Франция. 
 
 
 


